
 

NEO, base de datos xurídica xeral de Lefebvre 

NEO é unha base de datos xurídica publicada pola empresa Lefebvre El Derecho, 
resultante da fusión das editoriais Francis Lefebvre e El Derecho. Á parte dos módulos 
característicos das bases de datos xurídicas (Xurisprudencia, Doutrina 
Administrativa, Lexislación, Convenios, Formularios), ofrece acceso aos produtos 
estrela da editorial, os Mementos Francis Lefebvre. 

O sitio web da Biblioteca da UDC dedica unha páxina de acceso a este recurso de 
información, que describe coas seguintes palabras:  

“acceso á toda a base de coñecemento xurídico de Lefebvre dende unha única 
plataforma con funcións de intelixencia artificial. 

O módulo de Xurisprudencia contén sentenzas de TS, TC, AN Audiencias 
Provinciais, TSJ, DOUE, DOCE e Xulgados, Lexislación estatal, autonómica e 
europea, proporcionando acceso aos textos básicos permanentemente 
actualizados e as súas versións consolidadas, orixinal e intermedia. Ademais 
conta con: máis de 10.000 Formularios en todas as materias; unha ampla 
recompilación de artigos doutrinais en Bibliografía a texto íntegro; convenios 
estatais, autonómicos e locais integrados co resto de contido; un Dicionario 
Xurídico de máis de 2.500 termos; esquemas procesuais civís, sociais, 
concursais, contenciosos-administrativos e constitucionais. Así mesmo tense 
acceso aos 48 Mementos, 8 Actum e a Revista de Jurisprudencia.” 

Ao igual que o resto de bases de datos de Dereito subscritas pola UDC (Aranzadi, 
Tirant On Line, vLex, La Ley Digital 360, etc.), NEO dispón dun buscador xeral que 
procura en todos os contidos da base e de buscadores específicos para cada un dos 
seus módulos. 

Pódese acceder ao buscador xeral ben premendo no elemento Inicio do menú 
superior o ben, desde calquera dos módulos específicos (Xurisprudencia, Lexislación, 
Mementos, etc.) a través do cadro de procura na parte superior: 

 

    

https://www.udc.es/gl/biblioteca/recursos_informacion/bases_de_datos/base-de-datos-juridica-general-neo-profesional/
http://www.bugalicia.org/recursos/aranzadi/westlaw
http://www.bugalicia.org/recursos/tirant/tirant/
https://app.vlex.com/
https://s8443-accedyx.accedys.udc.es/accedix0/sitios/laleydigital360.php


 

Ao comezar a escribir en calquera cadro de procura, xeral ou específico, o sistema 
ofrece suxestións de busca: 

 

Os resultados das procuras pódense ordenar por relevancia ou data e filtrar polos 
criterios que figuran no cadro esquerdo da páxina (por termos afíns, texto, etc.) 
  



Buscas específicas: Xurisprudencia e Lexislación 

Premendo no elemento de menú Xurisprudencia accédese ao buscador de sentenzas, 
máis complexo co xeral, cos seguintes campos:  

 

• Busca por texto: análoga ao de Lexislación, tamén coa posibilidade de Busca 
avanzada 
 

• Datos base, información cos datos de identificación da xurisprudencia a 
procurar: 

o Data 
o Tribunal: Tribunal Supremo, Superior de Xustiza de Galicia, audiencias 

provincias, xulgados, etc. 
o Procedemento: primeira instancia, recurso… 
o Tipo: Sentenza, normalmente 
o Outros datos: ECLI (identificador europeo de xurisprudencia), número, 

ámbito territorial, demandante/demandado, etc. 
 

• Os criterios máis relevantes para axustar a procura e limitar son os índices, 
sistemático e analítico: o primeiro permite, mediante un sistema de ramas 
despregables, localizar un concepto baixando por una estructura de árbore 
xerarquizada; o segundo, mediante una ordenación alfabética. 

 



Facendo clic no elemento de menú Lexislación accédese ao buscador de normas, cos 
seguintes campos:  

 

• Busca por texto:  
o escribindo palabras no cadro de texto, que ofrecerá suxestións 
o empregando os operadores booleanos “and”, “or”, “not”, etc. 
o co asistente de operadores lóxicos, premendo no menú despregable 

da dereita Busca avanzada. 
 

 

• Datos base: 
o Rango da norma: Lei, Decreto, Orde… 
o Número: por exemplo, “49/1960” devolve o resultado Lei 49/1960, de 

21 de xulio, sobre Propiedade Horizontal 
o Data: 21/7/1960 devolve o mesmo resultado, Lei 49/1960, de 21 de 

xulio, sobre Propiedade Horizontal. 
• Vixencia: permite buscar todas as normas ou excluír as derrogadas. 
• Publicacións: permite filtrar polo diario oficial no que se publicou a norma 

(BOE, DOG, etc.)  



A funcionalidade máis interesante da base de datos NEO de Francis Lefebvre é a 
posibilidade de acceder ás versións electrónicas actualizadas dos coñecidos 
Mementos. Os de maior interese no eido da construción son os Mementos Inmobiliario 
e Urbanístico. 

 

Os Mementos en formato papel caracterízanse por abarcar sistematicamente unha 
materia completa, por identificar cada parágrafo mediante números marxinais e polo 
seu minucioso sistema de enlaces e índices que conectan conceptos e eses números 
marxinais. A versión electrónica simplifica a procura aínda máis, permitindo a busca 
por texto, no sumario do libro e nunha táboa alfabética: 

 

 



 

Na páxina do concepto buscado, podemos navegar desde definicións xerais a 
aplicacións concretas a través dos distintos parágrafos e os números marxinais 
correspondentes (á esquerda), cada un deles con ligazóns á normativa, 
xurisprudencia, formularios, etc. 

  

 

A base de datos NEO tamén dispón doutros contidos, listados no menú superior: 

• ACTUM, con noticias de actualidade e novidades agrupadas por materias e 
conectadas cos textos dos Mementos: 

 

Premendo en Ver máis en calquera dos ACTUM, por exemplo, en Inmobiliario 
& Urbanismo, é posible acceder á totalidade de novas agrupadas por 
submaterias e tamén as de meses anteriores 



 

 

• Formularios Francis Lefebvre: libros que se publican en formato papel coma 
os Mementos, cos que están conectados mediante ligazóns web. Conteñen 
formularios e modelos que abranguen a multiplicidade de actos xurídicos 
relativos a una determinada materia. Os de maior interese no eido da 
construción son os Formularios Prácticos Inmobiliario e Comunidades de 
Propietarios. 

 



Os formularios dispoñibles pódense editar, de maneira que é posible introducir 
os datos contractuais identificativos das persoas e bens para posteriormente 
imprimilo. 

 

 

• Doutrina administrativa: buscador de resolucións ditadas polos órganos 
superiores da Administración. Esta doutrina administrativa é semellante a 
xurisprudencia; diferéncianse en que a xurisprudencia é de interese nos 
procesos ante xuíces e a doutrina, nos procedementos administrativos ante 
órganos da Administración. Por isto, o buscador tamén é semellante ao de 
xurisprudencia, aínda que máis sinxelo, cos seguintes campos de procura: 

  

 

o Busca por texto: normal ou avanzada 
o Organismo: o organismo creador de doutrina administrativa máis 

relevante no ámbito da construción é a Dirección Xeral de Seguridade 
Xurídica e Fe Pública (DGSJFP), que ata 2020 se denominou Dirección 
Xeral dos Rexistros e do Notariado (DGRN) 

o Datos base: data, número do BOE no que se publicou, etc. 
o Disposicións legais: normas interpretadas por una resolución concreta. 

 

Acceso a NEO desde o sitio web da Biblioteca da UDC 

Instrucións para acceder a colección electrónica desde fóra da rede da UDC 

https://www.udc.es/gl/biblioteca/recursos_informacion/bases_de_datos/base-de-datos-juridica-general-neo-profesional/
https://www.udc.es/gl/biblioteca/recursos_informacion/bases_de_datos/acceso-desde-fora-da-udc/

